
 
ᐱᕙᓪᓕᐊᔪᑦ ᐊᓚᒃᑲᕐᑕᑦ 

ᒫᓐᓇᑲᐅᑎᒋᒃ ᐊᓚᒃᑲᕐᑕᑦ 

 

ᑲᑎᒪᔩᑦ ᐃᑦᓯᕙᐅᑕᖓᑦ ᑎᒃᑯᐊᕐᑕᐅᕗᖅ 
ᑖᓂᐊᓪ ᓯᐅᑦᓴᒃ ᑎᒃᑯᐊᕐᑕᖓᑦ ᐅᑯᐊ ᐊᖑᓚᑦᓯᔨᕐᔪᐊᑦ ᑲᑎᒪᔨᓂᒃ ᐃᑦᓯᕙᐅᑕᐅᓗᓂ ᐅᕙᓂ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 

ᔫᓂ 29, 2018, ᐃᖃᓗᐃᑦ, ᓄᓇᕗᑦ − ᑎᓕᓯᒍᑎᖓᒍᑦ ᑲᑎᒪᔨᓂᒃ ᐅᓪᓗᖃᕐᑐᑦ ᔫᓂ 25, 2018, ᐊᖓᔪᖄᕕᒃ 
ᐊᐅᓚᑦᓯᔨᕐᔪᐊᖅ ᑲᑎᒪᔨᓂᒃ ᑎᒃᑯᐊᕐᓯᔪᖅ ᐆᒥᖓ ᑖᓂᐊᓪ ᓯᐅᑦᓴᒃ ᐃᑦᓯᕙᐅᑕᐅᓗᓂ ᐅᕙᓂ ᓄᓇᕗᑦᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ), ᐊᑯᓂᐅᓂᓕᒻᒥᒃ ᑎᓴᒪᓂᒃ ᐊᒡᕌᒍᓂᒃ. 

“ᖁᕕᐊᑦᑐᒻᒪᕆᐅᕗᒍᑦ ᑖᓂᐊᓪ ᐊᑐᕐᓂᓕᒻᒥᒃ ᐱᒋᐊᕐᒪᑦ ᐃᑦᓯᕙᐅᑕᐅᓂᕐᒥᒃ ᐅᕙᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ” ᐅᖃᕐᑐᖅ ᔭᐃᓴᓐ ᐊᕿᐊᕈᖅ, ᐊᐅᓚᑦᓯᔨ ᐊᓪᓚᒡᕕᒃᒥ.  “ᒪᓂᕋᑦᑐᒥᒃ ᐊᖅᑯᖃᕐᓂᐊᕐᑐᖅ ᑲᔪᓯᑎᓪᓗᑕ 
ᐱᕈᕐᐸᓪᓕᐊᒍᑎᖃᕐᓂᕐᒥᒃ ᐱᓕᕆᐊᑦ ᐱᔭᕇᕐᑕᐅᕙᓪᓗᑎᒃ ᑖᓐᓇ ᑖᓂᐊᓪ ᐃᑦᓯᕙᐅᑕᐅᑲᐃᓐᓇᓚᐅᕐᒪᑦ.” 
 
ᐊᖅᑯᑎᒋᓗᒍ ᑖᑦᓱᒪ ᖃᐅᔨᒪᓇᕐᑐᒥᒃ ᐊᒻᒪᓗ ᐊᒥᓱᓂᒃ ᐱᓕᕆᓯᒪᓂᖓᓂᒃ ᓄᓇᕗᑦᒥ, ᒥᔅᑕ ᓯᐅᑦᓴᒃ 
ᖃᐅᔨᒪᔭᐅᑦᓯᐊᓕᕐᒪᑦ ᓄᓇᕗᑦᒥᐅᓄᑦ.  ᐅᕙᙵᑦ 2001 ᐅᕗᖓ 2008 ᐊᑑᑎᖃᑦᓯᐊᕐᑐᒥᒃ ᐆᒪᔪᓕᕆᔨᐅᓚᐅᕐᑐᖅ 
ᑭᕙᓪᓕᖅᒥ.  ᓂᕈᐊᕐᑕᐅᓪᓗᓂ ᐅᑦᑑᐱᕆ 2008 ᑭᒡᒐᐅᓪᓗᓂ ᓂᕈᐊᕐᑎᓄᑦ ᐊᕐᕕᐊᒥ ᒪᓕᒐᓕᐅᕐᑎᓄᑦ, ᒥᔅᑕ ᓯᐅᑦᓴᒃ 
ᑲᒪᓕᓚᐅᕐᑐᖅ ᒥᓂᔅᑕᐅᓂᕐᒥᒃ ᐊᕙᑎᓕᕆᔨᓄᑦ, ᒥᓂᔅᑕᐅᓂᕐᒥᒃ ᐃᖅᑲᓇᐃᔭᕐᑎᓕᕆᔨᓄᑦ, ᒥᓂᔅᑕᐅᓂᕐᒥᒃ 
ᐃᑉᐱᒋᔭᖃᕐᑐᓂ ᓄᓇᕗᑦᒥ ᓯᓚᑦᑐᓴᕐᕕᒃᒥᒃ ᐊᒻᒪᓗ ᒥᓂᔅᑕᐅᓂᕐᒥᒃ ᐃᖅᑲᕐᑐᐃᔨᓕᕆᔨᓄᑦ. 

ᑭᖑᓂᑦᓯᐊᖓᒍᑦ ᓄᖃᕕᓐᓂᕐᒥ ᓄᓇᕗᑦᒥ ᓂᕈᐊᕐᑕᐅᒪᔪᓂᒃ 2013ᒥ, ᒥᔅᑕ ᓯᐅᑦᓴᒃ ᑎᒃᑯᐊᕐᑕᐅᓚᐅᕐᑐᖅ 
ᐆᒪᔪᓕᕆ>ᔨᕐᔪᐊᓄᑦ − ᐊᑐᓕᖁᔨᒻᒪᑦ ᒥᓂᔅᑕᖓᑦ ᐃᒪᕐᒥᐅᑕᓕᕆᔩᑦ − ᐅᕙᙵᑦ 2014 ᐅᕗᖓ 2018.  
ᐊᓂᒍᖃᑖᓐᓂ ᒪᒡᕉᓐᓂ ᐊᒡᕌᒎᓐᓂ ᐊᑕᓂᕐᒥᓂ, ᓂᕈᐊᕐᑕᐅᓚᐅᕐᑐᖅ ᑲᑎᒪᔨᐅᖃᑎᖏᓐᓄᑦ ᐃᑦᓯᕙᐅᑕᐅᑲᐃᓐᓇᓂᕐᒥᒃ.  
ᑭᖑᕐᖓᒍᑦ ᐊᑭᑦᑐᕋᐅᑎᓂᒃᒧᑦ ᑲᒪᒋᔭᐅᓂᖓᑕ ᐃᑦᓯᕙᐅᑕᕐᒧᑦ ᐱᒋᐊᖃᑖᕐᓂᖓᓂ ᑕᒪᓐᓇ ᐊᒡᕌᒍ, ᑲᑎᒪᔩᑦ 
ᐊᑕᖏᕐᑐᑎᒃ ᑕᐅᓯᓚᐅᕐᐳᑦ ᒥᔅᑕ ᑖᓂᐊᓪ ᓯᐅᑦᓴᒃᒥᒃ ᐊᑐᕐᓂᓕᒻᒥᒃ ᑎᒃᑯᐊᕐᐅᖁᓪᓗᒍ ᐅᑯᓇᙵᑦ ᐊᐅᓚᑦᓯᔩᑦ 
ᑲᑎᒪᔨᓂᒃ. 

ᐆᒪᔪᓕᕆᔨᕐᔪᐊᑦ ᖁᕕᐊᓱᒍᔾᔨᕗᑦ ᒥᔅᑕ ᓯᐅᑦᓴᒃᒥᒃ ᐱᒋᐊᖃᓪᓚᕆᑦᑐᓂ ᑎᒃᑯᐊᕐᑕᐅᒻᒪᑦ, ᐊᒻᒪᓗ ᓂᕆᐅᑉᐳᑦ 
ᑎᓴᒪᒃᑲᓂᕐᓂᒃ ᐊᒡᕌᒍᓂᒃ ᐃᑲᔪᕐᑎᒌᓐᓂᕐᓂᒃ ᐊᒻᒪᓗ ᑲᔪᓯᑦᓯᐊᕐᑐᒥᒃ ᐊᐅᓚᑦᓯᓂᕐᒥᒃ ᓄᓇᕗᑦᒥ ᐆᒪᔪᕐᓂᒃ ᐊᑖᓂ ᑖᑦᓱᒪ 
ᐱᐅᔪᒻᒪᕆᒻᒥᒃ ᓯᕗᓕᕐᑎᐅᓂᖓᑕ. 

ᐆᒪᔪᓕᕆᔨᕐᔪᐊᑦ ᑲᒪᔨᐅᓗᐊᕐᒪᑕ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᓄᓇᕗᑦᒥ.  ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᐅᓚᑦᓯᖃᑎᖏᑦ 
ᐱᓕᕆᖃᑎᒌᑉᐸᑦᑐᑦ ᐋᕿᓱᕐᑐᒋᑦ ᐃᓱᒪᓕᐅᕈᑏᑦ ᐱᓪᓗᒋᑦ ᐊᐅᓚᑕᐅᓂᖏᑦ ᐆᒪᔪᑦ ᓄᓇᕗᑦᒥ.  ᑲᑎᒪᔩᑦ 
ᑐᙵᕕᖃᕐᐸᑦᑐᑦ ᐃᓱᒪᓕᐅᕈᑎᒥᓂᒃ ᖃᐅᔨᒪᓂᖏᓐᓂᒃ ᐆᒪᔪᕐᓂᒃ ᐊᐅᓚᑦᓯᔩᑦ, ᐊᑐᕐᑏᑦ ᐊᒻᒪᓗ ᑭᒃᑯᑐᐃᓐᓇᐃᑦ, ᐊᒻᒪᓗ 
ᐊᖑᒻᒪᑎᔪᓂᒃ ᐅᔨᓴᕐᓂᖅ ᑐᙵᕕᖃᕐᑐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᓪᓗᓈᑦ ᖃᐅᔨᒪᓂᖏᓐᓂᒃ.  
ᐆᒪᔪᓕᕆᔨᕐᔪᐊᑦ ᑐᕌᕐᑕᖓ ᐃᒪᐃᑦᑑᒻᒪᑦ ᐱᓗᐊᑦᑕᐃᓕᓂᖅ ᐆᒪᔪᕐᓂᒃ (ᐊᒻᒪᓗ ᐆᒪᔪᑦ ᓇᔪᒐᖏᓐᓂᒃ) ᐊᑯᓂᐅᔪᒥᒃ 



ᐃᑲᔪᕐᓯᒍᑎᓂᒃ ᓄᓇᕗᑦᒥ ᓄᓇᖃᕐᑐᓄᑦ ᖃᓄᓕᒫᖅ ᓱᓕᔪᕆᓪᓗᒋᑦ ᐃᓄᐃᑦ ᐊᖑᓇᓱᓐᓂᕐᒧᑦ ᐊᔪᙱᒍᑎᖏᑦ ᐊᒻᒪᓗ  
ᓯᕗᓪᓕᐅᒋᐊᖃᕐᓂᖏᑦ. 

ᑎᒃᑯᐊᕐᑕᐅᓂᖓ ᑖᓂᐊᓪ ᓯᐅᑦᓴᒃ ᐃᑲᔪᕐᓂᐊᕐᑐᖅ ᐆᒪᔪᓕᕆᔨᕐᔪᐊᓂᒃ ᐱᔭᕇᕋᓱᐊᕐᑎᓪᓗᒋᑦ ᑕᑯᓐᓇᙳᐊᕐᑕᒥᓂᒃ − 
ᓄᓇᕗᑦᒥ:  ᓯᓚᕐᔪᐊᖅᒥ ᐱᐅᓂᕐᐹᖅ ᐆᑦᑐᕋᐅᑎᑦᓯᐊᕙᒃ ᐃᑲᔪᕐᑎᒌᓪᓗᓂ ᐊᐅᓚᑦᓯᓂᕐᒥᒃ ᐆᒪᔪᕐᓂᒃ ᐱᑕᖃᕐᑐᓂᒃ. 

### 

ᐊᑕᔪᑦ ᐅᐸᑦᑕᐅᒍᓐᓇᕐᑐᑦ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 

ᐅᖃᕐᕕᑦᓴᐅᔪᑦ 
ᒪᓕᓪᓗᒋᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏ ᐅᑯᓇᓂ: 

  
Facebook: https://www.facebook.com/NWMBmedia/ 
Twitter: https://twitter.com/NWMBmedia 
Instagram: https://www.instagram.com/nunavutwildlife/ 
 
 
ᐃᓘᓐᓇᖏᓐᓄᑦ ᐱᕙᓪᓕᐊᔪᓕᕆᔩᑦ ᐊᐱᖅᑯᑎᖏᓐᓄᑦ, ᐅᖃᕐᕕᐅᓕ: 
 
ᑕᖅᑭᐊᓗᒃ ᓴᑖ 
ᐊᓪᓚᒡᕕᒃᒥ ᐸᐃᑉᐹᓕᕆᔨ/ᑮᓇᐅᔭᓕᕆᓂᕐᒧᑦ ᐃᑲᔪᕐᑎ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1379 
ᐃᖃᓗᐃᑦ, ᓄᓇᕗᑦ 
X0A 0H0 
www.nwmb.com 
 
ᐅᖄᓚᐅᑦ.: 867-975-7300 
ᓱᑲᑦᑐᒃᑰᕈᑦ: 1-888-421-9832 
ᖃᕋᓴᐅᔭᒃᑯᑦ ᑐᕌᕈᑖ: receptionist@nwmb.com 

